
panchashlokigaNeshapurANam

பஞ்சஶ்லோகிக³ணேஶபுராணம்

ஶ்ரீவிக்⁴நேஶபுராணஸாரமுதி³தம் வ்யாஸாய தா⁴த்ரா புரா
தத்க²ண்ட³ம் ப்ரத²மம் மஹாக³ணபதேஶ்சோபாஸநாக்²யம் யதா² ।

ஸம்ஹர்தும் த்ரிபுரம் ஶிவேந க³ணபஸ்யாதௌ³ க்ரு’தம் பூஜநம்
கர்தும் ஸ்ரு’ஷ்டிமிமாம் ஸ்துத:ஸ விதி⁴நா வ்யாஸேந பு³த்³த்⁴யாப்தயே ॥ 1॥

ஸங்கஷ்ட்யாஶ்ச விநாயகஸ்ய ச மநோ:ஸ்தா²நஸ்ய தீர்த²ஸ்ய வை
தூ³ர்வாணாம் மஹிமேதி ப⁴க்திசரிதம் தத்பார்தி²வஸ்யார்சநம் ।

தேப்⁴யோ யைர்யத³பீ⁴ப்ஸிதம் க³ணபதிஸ்தத்தத்ப்ரதுஷ்டோ த³தௌ³

தா:ஸர்வா ந ஸமர்த² ஏவ கதி²தும் ப்³ரஹ்மா குதோ மாநவ:॥ 2॥
க்ரீடா³காண்ட³மதோ² வதே³ க்ரு’தயுகே³ ஶ்வேதச்ச²வி: காஶ்யப:
ஸிம்ஹாங்க:ஸ விநாயகோ த³ஶபு⁴ஜோ பூ⁴த்வாத² காஶீம் யயௌ ।

ஹத்வா தத்ர நராந்தகம் தத³நுஜம் தே³வாந்தகம் தா³நவம்
த்ரேதாயாம் ஶிவநந்த³நோ ரஸபு⁴ஜோ ஜாதோ மயூரத்⁴வஜ:॥ 3॥

ஹத்வா தம் கமலாஸுரம் ச ஸக³ணம் ஸிந்து⁴ம் மஹாதை³த்யபம்
பஶ்சாத் ஸித்³தி⁴மதீ ஸுதே கமலஜஸ்தஸ்மை ச ஜ்ஞாநம் த³தௌ³ ।

த்³வாபாரே து க³ஜாநநோ யுக³பு⁴ஜோ கௌ³ரீஸுத:ஸிந்து³ரம்
ஸம்மர்த்³ய ஸ்வகரேண தம் நிஜமுகே² சாகு²த்⁴வஜோ லிப்தவாந் ॥ 4॥

கீ³தாயா உபதே³ஶ ஏவ ஹி க்ரு’தோ ராஜ்ஞே வரேண்யாய வை
துஷ்டாயாத² ச தூ⁴ம்ரகேதுரபி⁴தோ⁴ விப்ர:ஸத⁴ர்மர்தி⁴க: ।

அஶ்வாங்கோ த்³விபு⁴ஜோ ஸிதோ க³ணபதிர்ம்லேச்சா²ந்தக:ஸ்வர்ணத:³
க்ரீடா³காண்ட³மித³ம் க³ணஸ்ய ஹரிணா ப்ரோக்தம் விதா⁴த்ரே புரா ॥ 5॥

ஏதச்ச்²லோகஸுபஞ்சகம் ப்ரதிதி³நம் ப⁴க்த்யா படே²த்³ய: புமாந் ।
நிர்வாணம் பரமம் வ்ரஜேத் ஸ ஸகலாந் பு⁴க்த்வா ஸுபோ⁴கா³நபி ॥
॥ இதி ஶ்ரீபஞ்சஶ்லோகிக³ணேஶபுராணம் ॥

